Руслан Жангулин, 

Қорғаныс министрлігі медиа-орталығы бастығының орынбасары.
Асылдың сынығы
Журналистикаға қалай келдің деген сауал туындағанда, ең алдымен, есімі елімізге мәшһүр Зарқын ағамыз туралы айтамыз. Бұл сөзді ол кісінің қолынан тәлім алып, білім нәрінен сусындаған барша шәкірттері айтады десем, әсте қателеспеймін. Зарқын Сыздықұлы 20 жылдан аса ғұмырын Қызылжар өңірінде өткізіп, жергілікті жерде оқу-ағарту, зерттеу салаларына көп еңбек сіңірді. Әсіресе осы аралықта “Алаш баспасөзі", “Баспасөз тарихы”, Абылай мен Абайға қатысты тарихи еңбектері өмірге келді.
Зарқын ағайдың тәлім бергендегі.ерекшеліктерінің бірі - шақірттерін бірден баурап алып, сабақтың басынан соңына дейін бір демде ұстап отыруы, тыңдаушыларға тақырыпты қызықты әрі ұғыныңқы түрде жеткізуі дер едім. Зарқын Сыздықұлының шәкірттері бүгінде жер-жерде, түрлі БАҚ-та, медиа саласында, баспасөз қызметтерінде жемісті еңбек етіп келеді. Әрбірінің ұстазға айтар алғысы шексіз. Ал ұстазы болса шәкірттерінің кез келген жетістігіне марқайып отырады. Қызылжарда білім алған Зақаңның шәкірттері, ұстазымызды мерейлі белесімен құттықтаймыз! Деніне саулық тілеп, ғұмыр жасыңыз ұзақ болсын дейміз.

